
1883 жылы Орск қаласынан қазақ оқушыларының мектебі және Торғай қаласынан кәсіптік учи-
лище ашылды.1886 жылы оқытушылар даярлайтын мектептің толық курсын аяқтағандар1887 жылы 
болыстық мектептерге мұғалім болып орналасты. 1887 жылы Ырғыз қыздар училищесінде қазақ қы-
здарының оқып, білім алуы жолға қойылды. 1891 жылы 1893 жылдары облыста мұнан басқа тағы екі 
қыз балалар училищесі ашылды (Торғайда және Қостанайда). Жыл сайын мектептердің ашылуы қа-
ражатты үнемі арттырып отыруды қажет етті. Мұның барлығы әрбір үйге салынатын салықтан жина-
латын еді. 1891 жылы облыстағы оқу-ағартуға жұмсалған қаржы 49651 сом, яғни әрбір мектепке 1986 
сомнан келді. Сондықтан әрі арзан, әрі тиімді мектептің жаңа түрі - ауылдық мектептер ашу қолға 
алынды. Бір жағынан бұл далалық облыстар үшін жаңа Ережеге сәйкесті (1891 ж. 25 наурыз) қажет 
еді. Ауылдық мектепке жылына 324 сом ғана қаржы жұмсалды. Осы мектептер арқылы облыста халық 
ағарту ісін көтеруге болатын еді. Ауылдық мектептер 1892 жылдың қаңтарында 30-ға жетті.

 Торғай облысындағы халық ағарту ісінің тарихын мына кезеңдерге бөлуге болады. Біріншісі - 
1824 жылдан 1868 жылға дейінгі кезең. Бұл қазақ балаларының орыс мектебінде кездейсоқ түсіп оқып 
шығуы. Екіншісі - 1868 жылғы 21-қазандағы жарияланған уақытша Ережеге сәйкес Торғай облысындағы 
бастауыш білім беру жүйесінің жүзеге асуы және оқуды одан әрі ауыл шаруашылығы мектептерінде, 
гимназияларда, тіпті университеттерде жалғастырып оқуға мүмкіндік беретін мектептердің ашылуы 
еді. Үшіншісі-1891 жылы 25 наурыздағы жаңа Ережеге байланысты облыста бастауыш білім беруді 
қолға алу және 2 кластық қалалық типтегі училищелердің, қыздар училищелерінің ашылуы еді.

Патша үкіметінің білім саясатының негізгі бағыттарында қазақ даласында орыс-қазақ 
мектептерін құрумен қоса, мұсылман мектептері мен медреселердің санын шектеу, араб әліппесін және 
ортақ түркі («татар») тілін ығыстырып, орыс тілімен алмастыру да көзделеді.

Халық ағарту министрі граф Толстой 1876 жылы императорға берген есебінде: а) «Барлық 
іс қағаздарында татар тілінің орнына қырғыз тілі қолданылсын...Қырғыз сөздері орыс әліпбиімен 
жазылсын: ә) «Осыған сәйкес біртіндеп татар тілмаштарын далалық қырғыздармен ауыстыру керек» 
деген ұсыныс жасайды. Император бұған келісім берген.Бұл ұсыныс уездік басақармаларға төмендегідей 
түсіндіріледі: «Бұл нұсқаудың дала әкімшілігіне ғана қатысы бар.Қырғыздардың татарлануына шек 
қою, орыс әрпімен өз тілдерінде жаздыру қажет».[8]

Орыс әріптері негізінде қазақ әліпбиін құрастыру 1873 жылдың көктемінен басталады. Ерекше 
комиссия жұмысына Е.Шолақов,Ы.Алтынсарин т.б. қатыстырылады. Ы.Алтынсарин 1879 жылы 
«Қырғыз хрестоматиясын» (бұған Ильминскийдің де ықпалы болғаны сөзсіз) жарыққа шығарады.[9]

Отаршыл әкімшілік бұл хрестоматияны насихаттап, таратуға көп күш салады.
Облыстағы білім берудің орыстық жүйесі, оның негізгі буыны ретіндегі орыс-қазақ мектептері 

оқу барысындағы орыстандырудың жақсы жақтары болды.
Орыс-қазақ мектептерін бітірген түлектердің біразы қазақ зиялыларының алғашқы буынын 

құрады. Олардың арасынан өз халқының тағдыры, келешегі үшін жанын сала күресушілер де шықты. 

Әдебиеттер тізімі:
1.ҚРОММ.64-қор.1 тізбе.125-іс,23-парақ
2.Обзор Тургайской области за 1889 год.Орынбор 1889 .
3. Обзор Тургайской области за 1885 год. Орынбор 1885
4.Сонда. 9 бет
5.Временная инструкция 106 бет
6.Сонда. 54 бет.
7. «Қазақ» Алматы,1998 ж, 221бет
8.Орынбор облысының мемлекеттік мұрағаты.Қор.6,Тізім 10, 8239-іс
9.Сонда,1902 іс,17-парақ.

Арапов Ж.М.

ҚАЗАҚ ЭТНОСАЯСИ БІРЛЕСТІГІНІҢ ҚАЛЫПТАСУЫНДАҒЫ НАЙМАН 
ТАЙПАСЫНЫҢ ОРНЫ

Қазақ халқының этногенезінде өзіндік рөл атқарған наймандардың этникалық шығуы, 
айқындалатын күрделі мәселелердің бірі. VIII-XIV ғасырларда тайпалық қауымның қазақ халқының 

құрамында жазылған дерек көздері туралы тапшы. Қазіргі қазақ құрамында ру  тайпалардың қазақ 
ұлысына қосылған. Қазақ тарихында көбіне ел аузында алынған аңыз  шежірелерде айқындаймыз. 
Қытай, моңғол, орыс, парсы, араб деректерде, тайпа бірлестігін туралы деректерде көреміз. Найман 
атауы туралы шығуы туралы ғалымдар бір тоқтам келген жоқ. Зерттеушілердің екі бағытта жүргізілетін 
мәселелерді қарауға болады. Түрік және моңғол тайпасының тұрғысынан қарайды. Рашид  аддин 
айтуынша «тюркские племена, подобно жалайрам, татарм, ойратам, онгутам, кереитам, найманам и 
прочим, из которых каждое имело определенное имя и специальное прозвище,  все они из  за самовластия 
называли себя тоже монголами, несмотря на то, что в древности они признавали этого имени» [1]. 
Рашид ад - дин мәліметтерінде наймандар мекендеген жері таулы және алқапты аймақтарында өмір 
сүрді. Наймандар қаңлылармен бірге Үлкен Алтай. Емелде, Кемі  Таласта және Көк Ертісте мекендеген. 
VIII ғасырдың ортасында Жоғарғы Ертіс пен Орхон аралығы, Хангайдан Тарбағатайға дейін жерлерді 
алып жатты [2, 46 б]. Яғни З. Қинаятұлы айтуынша наймандардың территориясы моңғол үстірті деп 
көрсетеді [3,3 б]. Наймандар туралы алғашқы мәліметтерде қытайдың «Ляо ши» жазбаларында VIII 
ғасырда белгілі бола отырып, найманды «сегіз оғыз» деп байланыстырып кетеді [4, 165 б].

Рашид ад - дин деректермен «Юань - чао - ма - ши» деректерді салыстыра отырып, этникалық 
Моңғолдардың IX ғасырдың жартысында Шыңғыс ханнан дейін, оңтүстік - шығыс татаби немесе 
оңғыттар, солтүстігінде басым бөлігі татарлар ордасы болса, солтүстік және батыс бөлігінде керей, 
жалайыр, моңғол тайпалары Онон мен Керулен өзеннің аралығында мекендеді. Тамир мен Орхон Ертіс 
өзенне дейін наймандар болса, солтүстікте Селенгі меркіттер, Косогола мен Тану - ойраттар болса, 
туба және орман халқы, Енесей - қырғыздар мен тағыда басқа тайпалар болды. Шыңғыс ханның жаулау 
барысында көптеген тайпалар сол аймақта мекен етті. Моңғолдардың аймағындағы тайпалар басым 
бөлігі осы тайпалар құрады: жалайыр, керей, найман, басқа түркі тайпалар құралған болатын [5, 212-
214 б].

Найман туралы қытай транскрипцияларында, Алатау жоталары мен батыс шығысындағы 
аймақты алып жатқанын туралы сипатталады. Негізгі ұлыс ретінде Қаңқай тауы мен Алтай тауы 
арасындағы мәліметтерде көрсетеді. Олардың орталық аймағы қазіргі Қобда аймағы маңы болған 
деген болжамда бар. Олардың өріс - қоныстары Алтай, Қара Ертіс пен Зайсан маңына дейін, тіпті 
Тарбағатай тау жоталарына дейін қамтыды. Осы маңда Жетісудың қарлұқтарымен, Орталық 
Қазақстан мен Шығыс Қазақстанның қаңлы - қыпшақтарымен тығыз байланыстырып отырған. Мұнда 
Қаңлылардың жекелеген топтары мен Көк Ертістің бойында наймандармен араласып отырған. Ұлыс 
аймағы екінші бір шеті Жоңғар даласы арқылы, Бесбалықтың Ұйғыр Идиқ - құтымен шекараласып 
жатты. Наймандардың шығыс жақ шекарасы, Қаңқай тау жоталар арқылы керейлермен іргелес болды, 
ал солтүстік бөлігінде қырғыздар болды. «Юаньши» кітабында олардың Кем өзеннің жағалауына дейін 
мекен еткен туралы деректер бар. Наймандар күшейген сайын қырғыз жеріне дейін аралықта болып 
жатты. Сонымен қатар наймандар негізгі бөлігі көп заманнан бері қоныстанып жатқан байырғы түркі 
тайпалардың ұрпағы деуге болады. Деректемелерде наймандар мен қидандар күшейген шақта бір 
сәт болса да олармен вассалдық қатынас орнатты [6, 71-72 б]. Рашид  аддиннің «Жамиғ ат  тауарих» 
шығармасында түрік, моңғол тайпалары жайында көп мағлұмат берілген. Найман, керей, меркіттер, 
қыпшақтар туралы келтіреді. Б.Базылхан былай дейді: XIII ғасырда түрік тілде керей, найман, меркіт, 
жалайыр, қоңырат, ұйғыр, қырғыз, татар тайпалары мекендеген. Шыңғыс хан барлық тайпаларды 
біріктіріп моңғол империясын құрады дейді.

Д. Майдар «Шыңғыс қаған және моңғол империясы» атты еңбегінде «б.з.д. III ғ.  б.з. X ғ. 
аралығында Моңғол жерінде моңғол  түрік тектес көшпелі» еуразиялық мекенді сипаттайды. XII  
XIII ғасырларда Орталық Азияны мекендеген этностардың басым көпшілігі негізінен қазіргі қазақ 
халқының құрамындағы ру  тайпалары кездеседі. Түрік этностардың Керей, Найман, Жалайыр, Меркіт, 
Оңғұт, Қоңырат этностарды айқындауға болады. Қазіргі қазақ халқының қалыптасуының керей, 
найман, жалайыр, қоңырат, уақ, меркіт т.б. тайпалар түркі тілдес тайпалар болған. XIII ғасырда пайда 
болуы, XV ғасырда қазақ этносының қалыптасуы. Түрік және моңғол этностар қатар аралас  құралас 
өмір сүрді. Л. Викторов түрік, моңғол тектестерді байланыстырып ұсынады. Түркі тілдес этностарға 
б.з.д III ғ. - б.з. IV ғ. Хұннұ, батыс сяньби. V - XI ғасырлар түрік, юаньхэ, (хойху, ойхор), гаогюй, және 
т.б Орталық Азия тайпалары. X  XII ғасырларда наймандар, керейіт, меркіт (цзубу), оңғұт тайпалары 
жатқызылса. XII  XIII ғасырларда найман, керейіт, меркіт, (цзубу), оңғұттар. Моңғол тілдес этностарға 
б.з.д III ғ. - б.з. IV ғ. Дұнхұ, сяньби, ухуань, юйвынь, тоба, муюн, тоган. V-XI ғасырларда хи (татабы), 
улянха, шығыс ұрыйанқай, а – ша (тогон хоры қытаң (қытай) [7, 46-50 б]. 

Сәдібек Зайыр қазақ шежіресінде Наймандар V - VIII ғасырлар арасындағы наймандар Байқал 
көлінің оңтүстігінде мекендеген. Олар барлық уақытта Орхон - Ертіс өзеннің арасында хандық құрып 
жүрді. Олардың батысында Арғындар болды [8, 96 б]. В.В Радловтың найман тайпасы көшіп жүретін 
мекені орта Ертіс пен шығысқа қарай, оңтүстігінде арғындар, қытай шекара бөлігімен балхаш дейінгі 
аралықта мекен етті. Мынандай тайпалардан тұрады: ергенекттер - шығысында бұқтырманың жоғарғы 
бөлігі, булаты, терс - тамгалы, терт - аул, баганалы, садыр, кендж - каптагай, исенгул, адбан,суан, акбура 
[5, 267 б].

Қазақ халқының наймандар туралы Лев Гумилевтің сөзі: Наймандардың тарихы тек Шыңғыс 
ханның дәуірінен бері, яғни XII ғасырдаың екінші жартысынан бастап мәлім болса, ең көп, ең мәдениетті 
наймандар жөніндегі келтіреді. Найман деген сөз монғолша «сегіз» дегенді білдіреді. Рашид  аддиннің 
наймандардың тіршілігі монғолдарға ұқсас ақиқаты бар. Екі тайпада көшпелі мал шаруашылықпен 
айналысты [9, 198 б]. Наймандарды моңғол тегіне жатқызатын, оған бірнеше зерттеушілер: А.М. 
Позднеев, К. Д›Оссон, В.В Бартольд, В.П. Васильев, В.Я. Владимирцов, Г.Н. Потанин, қазақ ғалымдар 
ішінде, Ш. Уәлиханов, М. Тынышбаев қостады. Жалпы найман туралы түрік тектес тайпалар ретінде 
Рашидад-дин бастау ала отырып, бірнеше шығыстанушы ғалымдар қолдайды. Ә. Марғұлан найман 
тайпасы туралы түрік текті екендігін анықтаған. Тас жазулардың тамғаларының барлығы түрік тектес 
тайпалардың тамға жазуларына ұқсас екенің дәлелдейді [10, 234-235 б]. 

Қазақ шежіресі бойынша наймандар үш ірі атаға: Терістаңбалы, Сарыжомарт, Төлегетай деп 
бөлінеді. XII ғасырда наймандар қазіргі Шығыс Қазақстан облысы мен Батыс Мұңғылияны мекендеген. 
Білгі хан қайтыс болған соң, хандық екіге бөлініп кетеді. Бұйрық пен Таян хандар екіге бөліп басқарады. 
Осындай себептермен әлсіреген хандықты, Шыңғыс хан мен Керей мемлекетінің билеушісі Уан хан 
екеуі шабуылдау нәтижесінде басып алады. Наймандар моңғол емес, түркі тілде болғанын Александр 
Қадырбаев келтіреді. Негізгі деректер келтіре отырып «XII ғасырдағы найман ұлысында іс - қағаздар 
түрік жазуымен жазылған, ханның алтын мөрімен таңбаланған» - деп жазады. Найман руы түркі 
халықтардың барлық құрамына енген [11, 115 б].

Данияров. Қ. «Шыңғысханның тарихы» атты еңбегінде Найман сөзінің шығуы «Най» және 
«Ман» сөздерімен байланыстырады. Най сөзінен: найза, сырнай, сайман, Ман сөзінен: саман, оқыраман, 
мана т.б сөздермен жасалады деген пікірді білдіреді. Данияровтың ұғымына бірнеше тарихшылар 
келіспейді, мүмкін ол сөздің бірнеше ұғыма бар шығар [12, 25 б]. 

Наймандар мен керейлер туралы түрік тілінде сөйлеген туралы Рашид -ад-дин еңбегінде 
айтылады. Шыңғыс хан мемлекеті құрылмас бұрын наймандар түрікше аты «сегіз», найман екеуі бір 
мағынада - «сегіз ата». Оны Н.А. Аристов пен С. Мураяма көрсеткен болатын [13]. З. Қинаятұлы, 
бұл атаудың X - XI ғасырдың геогарфиялық орналасу жағдайына байланысты деген ұғымды ұсынды. 
Наймандар мекен еткен Хангайдан Тарбағатай, Ононнан Көк Ертіске дейінгі аралықта сегіз өзен бар 
деген ұғымды атайды [14].

Шыңғыс хан моңғол мемлекетінің шаңырағын көтермес бұрын, қытай деректемелерінде 
моңғолдарды (мэнгубу), наймандарды (найманбу), керейлерді (кэлебу), оңғыттарды (вангубу) деп 
атаған [6, 58 б]. 

Д. Доманина ресей зерттеуші айтуынша XII ғасырдың көшелі тайпалар ішінде жұмбақ болып 
табылатын наймандер деп атап кетеді. Түркі дәуірінде «Қалын найман - қытайға қанат жайған» қанатты 
сөздер. Наймандар мен Шыңғыс хан арасында оппозициялық қарым - қатынаста болды. М. Оразбай 
айтуынша наймандардың жазуы болғанының, соның ішінде Шыңғыс ханның ағасын Хасарды үйреткен 
туралы айтады. Оның негізгі атап кеткен, Плано Карпини жазып кеткен, Күйік ханның жазған хатын 
найман жазу үлгісін көрсетеді. Мүмкін найман жазу түрік жазулардың шыққан болуы тиіс, негізгі деген 
пікірді айтқым келеді [15, 218-226 б]. 

Наймандар  көне жұрттардың бірі, малы мен басы көп өскен халық. Шыңғыс хан заманында 
патшалардың аты  Тиаң хан болды [16, 41 б]. 

Наймандардың шығуы Найман атадан тараған деген сөзсіз. Өздерін бір атадан тараған жеке 
меншік негізінде қаланған болатын. Рашид ад - дин айтуынша: Инанчи  білге  хан өлгеннен кейін, 
«Таянхан (Инанчи ханның) үлкен ұлы болғандықтан тақ мұрагері болған»  дейді. Найман хандығы 
туралы қытай деректерінде «Юань Ши  дің» мемлкеттік құрылымның басқару бағыттары туралы көре 
аламыз. Олардың лауазымдардың атаулар туралы түркі сөздердің атаулармен байланыстырады [17].

1204 жылдары Наймандар мен Шыңғыс хан арасында қақтығыс, екеуінің арасында наймандар-
дың күші әлсіз болды. Наймандар алғаш мәдениетті моңғол тайпалардың арасында болды. Я. Влади-

мирцов айтуынша Шыңғыс ханның ұлыстардың құрылуы, басым бөлігі мына тайпалардан құралған: 
татар, меркіт, джаджират, найман, керейттер болды [18, 71-81 б].

1206 жылы Шыңғыс хан наймандарды талқандап, Жетісуға шегінуге мәжбүр болған наймандар, 
Бұйрық хан мен Күшілік хан бірігіп. Жарты бөлігі төменгі Ертіс, қалған бөлігі өз жеріндегі Алтай ой-
раттардың құрамына кіреді [19, 68-69 б].

Н. Аристов еңбегінде солтүстік - шығыс қырғыз даласының бөлігінің, XIII ғасырда 
Моңғолдардың түркі тайпа арғын, найман, керей өзара араласу байланыс болу, басым бөлігі батыс 
жаққа орнаған болатын. Рычков айтуынша найман тайпасы ең негізгі танымал екенің айтты [5, 257 - 
266 б]. И.Н. Березина найман сөзіне байланысты моңғолдық сандық найман, сегіз тайпадан құралғанын 
айтылады. Наймандардың түркі тайпадан шыққанның айтады. Наймандар найма деген өзен атауынан 
пайда болғанын, Оңтүстік бөлігін өтіп, батыс жаққа Моңғолия жерінде орнығады. Наймандар пайда 
бола бастады, ұйғыр - орхон хандықтары құлағаннан кейін, теле мен түркі тукю ортақ бірлестіктін 
нәтижесінде наймандар құрылады [5, 270 б]. 

Тарихи зерттеулерде түркі тайпалардың көшпелі халықтың қалыптасу нәтижесінде орнықты. 
Наймандар туралы халық шежіресінде қазақтан Ақарыс, Жанарыс, Бекарыс деген үш ұл дүниеге келеді.
Үш жүздің алғашқы аталары болып табылады. Жанарыс орта жүздің екі әйелінен туған алты ұлы: 
Қарақожа, Аққожа, Ақтанқожа, Дарақожа, Есімқожа, Қасымқожа. Қарақожадан - Арғын, Аққожадан 
- Найман, Ақтанқожа - Қыпшақ, Дарақожадан - Қоңырат, Есімқожадан - Керей, Қасымқожадан  Уақ 
тарайды. А. Сейдімбек «Балталы, Бағаналы ел аман бол» атты шежіресінде, Найман - Жанарыстың он 
екінші ұрпағы ретінде айтылады [20].

Қорытындылай келе тайпалардың негізге алған мәселесін, қазақ этносының қалыптасуындағы 
орын алған наймандардың ерекше атап кетуміз керек. Наймандардың сонау орта ғасырдан бері, 
көшпелі халық ретінде қазақ жеріне келген баршамызға мәлім. Қазіргі таңда орта жүзде орын алған 
наймандардың орнығуы,қазақ этносына ұлт ретінде қалыптасуына әсер етті.

Ахметшина Г.У.

ҚАЗАҚ ХАЛҚЫНЫҢ ҰЛТТЫҚ КИІМІНДЕГІ ОЮ-ӨРНЕК 

Қазақ халқының көне дәуірден өшпес мұрасы болып, ұрпақтан-ұрпаққа, әкеден балаға 
сабақтасып, өзіндік тарихымен, әдет-ғұрпымен, сәндік, көркемдік жолымен, көшпенді елімізді бүкіл 
әлемге өзінің ерекшелігімен таныта білген ол- халқымыздың қолөнері.

Қолөнердің халықтың әлеуметтік салт-тұрмысында алатын орнының қаншалықты биік, жоғары 
екендігін дәлелдейтін, қолөнердің нақышын келтіріп, әдемілік, әсемдік дүниесінің ауқымын кеңейтетін 
ою-өрнек.

Халқымыздың ұлттық ою-өрнегі кең даланы мекендеген ата-бабаларымыздың өнерінің жалғасы, 
халық мәдениетінің куәсі. Ою-өрнек ісі замандара ағымы қалыптастырған, әрқилы тарихи кезеңдерден 
өтіп, бүгінгі күнге дейін жалғасын тауып келе жатқан, белгілі бір жүйеге келген маңызды өнер үлгілерінің 
бір саласы. Ою-өрнек түрлері, атаулары, қолданысы ата-бабаларымыздың шаруашылығыана, өмір сүру 
салтынан, көзқарасы мен философиясынан сыр шертетін тарихи-мәдени мұраларымыздың ішіндегі 
ерекше дерек көздері болып табылады.

Тарихшылардың зерттеулеріне сүйенсек, заттарды әшекейлеу тас дәуірінің соңғы кезінен бастау 
алғаны анық. Алғашқы адамдар тастан жасалған құралдарының бетін бедерлеп, әртүрлі әшекейлер 
салған. «Андронов» заманында қазақ жерін мекендеген тайпалар жүннен, теріден, ағаштан, сүйектен 
істелген үй жиһаздары мен құрал-жабдықтарын ою-өрнекпен әшекейлеу сияқты қолөнердің қаншама 
жаңа түрлерін ойлап тауып, қолданып отырған. 

Ою-өрнек тарихы қазақ халқының өнерінің, атаулардың пайда болу тарихын, қолданыстық 
мәнін, салт-дәстүр, әдет-ғұрыппен байланысын, тіпті халықтың рулық ұстанымдарын көрсетеді. 
Ою-өрнектің салынуы, қолданысы әрбір тарихи кезеңге сай өнердің даму ерекшеліктерін, өзгерістерді 
екшелейді. 

Киетін киімінен бастап, ішетін табағына дейін оюлап, өрнектеп, барынша әсемдеп отыратын 
қазақ халқы туралы көптеген зерттеушілер «Қазақ халқы ою-өрнек әлемінде өмір сүреді» деп тегін 
айтпаған болар. 

Жалпы ою өнері дүние жүзінің көп халықтарына тән. Дегенмен де қазақ халқының ою өнерінің 
өзіндік ерекшеліктері бар. Қазақтың өмірімен біте қайнасып, ежелгі замандардан пайдаланып келе 
жатқан киіз үйін алсақ, есігінен аттап кірмей жатып ақ оюлар әлеміне саяхат басталады.Киіз үйдің оюлап 
жасаған бедерлі ағаш есігі, еденінен төселген алаша, сырмақ, киіз, кілем, құрақты көрпе, қабырғаға 
ілінген әртүрлі әдіспен жасалынған  түрлі-түсті жүнмен оралып тоқылған шым-шилер, жүк жинайтын 
бедерлі жүкаяқтар мен ағаш төсектер, ағаштан ойып жасалынған ыдыс-аяқтар, оларды салып-алып 
жүретін аяққаптар мен сандыққаптар, ою-өрнекпен безендірілген қыз-келіншектер мен ерлер киімі, 
қыз-келіншектердің мойнына тағатын алқасы, шашына жалғайтын шашбауы, беліне байлайтын 
белдіктері, ер-жігіттердің атқа салатын ер-тұрмандары, қару-жарақтары, атқа жабатын жабуы-міне осы 
аты аталған заттар мен бұйымдардың барлығы да ою-өрнекпен безендіріліп отырған.

Демек, ою өнері қазақтың тарихымен бірге жасап, бірге дамып келе жатқан өнер.
Ою-өрнектің өркендеуіне ата-бабаларымыздың сезімдік-талғампаздық дүниесі, қоршаған та-

биғат аясы, өскен ұясы, туған жердің қасиетті топырағы мен тоғай тауларының құлпырған реңк-түр-
лері, шикізат байлықтары да көп ықпал етті. Әр халыққа, ұлтқа тән өзіндік ою-өрнек негіздері қалып-
тасып, дәстүр алды. 

Ою-өрнек ісімен шұғылданатын шеберді оюшы, ал осы өнердің зер төгіп, кестелеп жасалатын 
нұсқаларымен айналысатын ісмерлерді «өрнекші» дейді.  Ел ішінде ағаш, киіз тәрізді материалдарды 
ойып, тесіп, бедерлеп, сүйек, металдан жасалған сәндік жосықтарды «ою» деп, кестелеп, термелеп, 
жонымалап шығарған ою ырғақтарын «өрнек» дейді. Халықтық ою-өрнектерді қарап, шеберлер 
көңілдеріне ұнағандарын не қағазға, не тақыр теріге, не матаға түсіріп ойып алатын болған. Оюдың 
осындай қиындысын «үлгі» деп атайды. 


